Na osnovu člana 53. okvirnog Zakona o osnovnim i srednjim školama BiH,  Zakona o srednjem obrazovanju i odgoju TK član 140 (Službene novine TK broj 17/11) i člana 194 Pravila JU Gimnazija Živinice, Vijeće roditelja Gimnazije Živinice  na sjednici održanoj ___/___/2013. godine donijelo je:
P O S L O V N I K  O  R A D U

VIJEĆA RODITELJA
JU GIMNAZIJE ŽIVINICE
I 
OPŠTE ODREDBE

Član 1.
(Predmet)
Poslovnikom o radu Vijeća roditelja JU Gimnazije Živinice (u daljnjem tekstu: Poslovnik) uređuje se način i postupak rada i druga pitanja od značaja za rad Vijeća roditelja.

Član 2.
Vijeće ima otvorenu štednu knjižicu preko koje se vrše uplate, članarine, donacije i td.

Član 3.
(Zamjena članova Vijeća roditelja)
Ukoliko članu Vijeća roditelja prestane mandat nove članove Vijeća roditelja bira Vijeće roditelja razreda na sjednici glasanjem natpolovičnim brojem glasova od ukupnog broja članova, na prijedlog komisije za izbor novih članova.
Član 4.
Pored stalnih članova Vijeća roditelja za realizaciju pojedinih projekata i aktivnosti mogu se angažovati i vanjski saradnici.

Vijeće može imenovati komisije radi priprema odluka koje donosi, nadzora i njihova provođenja i komisije koje će raditi na različitim projektima i sudjelovati u različitim aktivnostima. 

II 
PREDSTAVNICI VIJEĆA RODITELJA U ŠKOLSKOM ODBORU
Član 5.
Vijeće roditelja ima jednog  predstavnika u Školskom odboru koji zastupa interese roditelja i učenika. 
Član 6.
Član Školskog odbora iz reda roditelja predlaže se na sjednici Vijeća roditelja. 
Svaki član Vijeća roditelja može istaknuti svoju kandidaturu ili predložiti drugog člana Vijeća roditelja ili roditelja koji nije član Vijeća roditelja za člana u Školskom odboru. 
Za članove Školskog odbora iz reda roditelja predlažu se dva kandidata za koje su glasali većina prisutnih članova Vijeća roditelja.

Član 7.
Član Školskog odbora iz reda roditelja dužan je redovno i valjano izvještavati Vijeće roditelja o odlukama Školskog odbora.
Član 8.
Člana Školskog odbora delegiranog iz Vijeća roditelja može se opozvati ako to zatraži ili ako tijelo koje ga je izabralo nije zadovoljno njegovim radom. 
Prijedlog za opoziv tog člana mogu dati najmanje dva člana Vijeća. 
Odluku donosi Vijeće roditelja javnim glasanjem natpolovičnom većinom prisutnih članova.
III 
IZBOR RUKOVODSTVA VIJEĆA RODITELJA

Član 9.
Između članova Vijeća roditelja bira se predsjednik, zamjenik predsjednika i sekretar. 
Ukoliko se ukaže potreba, isti zastupa i predstavlja Vijeće roditelja i izvan škole. 
U odsutnosti predsjednika, njegove ingerencije preuzima zamjenik. 
Član 10.
Do izbora predsjednika i njegova zamjenika član s najdužim statusom u Vijeću roditelja zauzima mjesto predsjednika. 
Direktor škole ili najstariji član Vijeća roditelja saziva prvu konstituirajuću sjednicu i ima ista prava kao i predsjednik Vijeća roditelja u pogledu predsjedavanja i rukovođenja do izbora predsjednika Vijeća roditelja.
Član 11.
Predsjednik Vijeća roditelja organizuje i rukovodi radom Vijeća roditelja, pa u tu svrhu:

· brine za pripremu sjednice Vijeća roditelja,

· saziva i rukovodi sjednicom,

· utvrđuje postoji li kvorum, 

· predlaže dnevni red sjednice,

· formuliše prijedloge i stavlja ih na glasanje, 

· utvrđuje i objavljuje rezultate glasanja o pojedinim prijedlozima koji su bili na dnevnom redu,

· potpisuje akte koje donosi Vijeće roditelja,

· brine o tome da se u Vijeću roditelja poštuju odredbe Zakona, opštih akata gimnazije i odredbe ovog Poslovnika.

Član 12.
Odredbe ovog Poslovnika o predsjedniku Vijeća roditelja jednako se odnose i na zamjenika predsjednika, te člana koji predsjedava sjednici za vrijeme odsutnosti predsjednika.

Član 13.
Počasni članovi Vijeća mogu postati oni članovi koje Vijeće roditelja predloži na osnovu njihovog uspješnog doprinosa i dosadašnjeg rada, ako i njihove želje da ostanu raditi u Vijeću roditelja.

IV DJELOKRUG RADA VIJEĆA RODITELJA

Član 14.
Poslovi koje obavlja Vijeće roditelja:
· poboljšanju materijalnih uvjeta i kvaliteti rada škole,

· osigurava aktivno sudjelovanje roditelja u radu škole, te nominira predstavnika roditelja u Školski odbor,

· uključuje roditelje u pedagoški rad i program škole, te predstavlja stavove roditelja Školskom odboru i svim zainteresovanim,

· obavještava Nastavničko vijeće i Školski odbor i bilo koje druge zainteresovane strane o stavovima Vijeća kad god to smatra neophodnim, ili po zahtjevu Nastavničkog vijeća, Školskog odbora ili druge zainteresovane strane o svim pitanjima vezanim za rad i rukovođenje škole,

· radi na pravima, interesima i obavezama učenika, roditelja i profesora,

· radi na unaprjeđivanju komunikacije roditelj – učenik – profesor,

· prati, proučava i donosi prijedloge za poboljšanje uspjeha u učenju i vladanju učenika,
· potiče roditelje na volonterski rad u raznim školskim projektima,

· radi na edukaciji roditelja, učenika i profesora,

· radi na promovisanju škole i sarađuje sa lokalnom zajednicom, ustanovama i organizacijama koje se bave pitanjima mladih,

· radi  i druge poslove utvrđene Pravilima škole i Pravilnikom o radu Vijeća roditelja.

V 
PRIPREMANJE SJEDNICE
Član 15.

Vijeće roditelja radi u sjednicama kojima prisustvuje najmanje polovina članova Vijeća roditelja.
Na sjednice Vijeća roditelja mogu se pozivati i druga lica koja su potrebna u radu Vijeća roditelja, a koja nemaju pravo odlučivanja.

Član 16.
Sjednice Vijeća roditelja se održavaju najmanje jedanput mjesečno, a ukoliko se ukaže potreba, sjednice se mogu održavati i češće.

Član 17.


Sjednicu Vijeća roditelja saziva predsjednik Vijeća roditelja.

Sekretar Vijeća roditelja obavještava članove Vijeća roditelja o održavanju sljedećeg sastanka, o odlukama članova Vijeća roditelja o održavanju sljedećeg sastanka, o odlukama donesenim na sastanku, putem oglasne ploče, ili drugog oblika obavještavanja, te vodi administrativne poslove.

VI 
TOK SJEDNICE

Član 18.
Sjednicu Vijeća roditelja otvara i vodi predsjednik Vijeća roditelja, a u njegovoj odsutnosti njegov zamjenik. 
Nakon otvaranja sjednice utvrđuje se je li sjednici prisutan dovoljan broj članova za odlučivanje. 
Ako u odlučivanju ne sudjeluje natpolovična većina, sjednica se odgađa, a predsjednik određuje dan i vrijeme naredne sjednice. 
U slučaju spriječenosti da prisustvuje sjednici Vijeća roditelja, član Vijeća roditelja dužan je o razlozima svoje spriječenosti pravovremeno izvijestiti predsjednika Vijeća roditelja.
Član 19.
Dnevni red predlaže predsjednik Vijeća roditelja, a svaki član ima pravo na podnošenje prijedloga za izmjenu ili dopunu dnevnog reda. 
Dnevni red sjednice Vijeća roditelja utvrđuje se na početku sjednice. 
Prilikom utvrđivanja dnevnog reda najprije se odvojeno odlučuje o prijedlogu da se pojedine tačke izostave, zatim, da se dnevni red dopuni pojedinim tačkama, a nakon toga predsjednik daje na usvajanje dnevni red u cjelini.
Član 20.
Nakon što je dnevni red utvrđen, prelazi se na rad prema utvrđenim tačkama dnevnog reda.

O svakom pitanju koje je na dnevnom redu otvara se rasprava.

Član 21.
U raspravi o pojedinom predmetu iz dnevnog reda može osim članova Vijeća sudjelovati i direktor škole  i druge osobe pozvane na sjednicu, bez prava odlučivanja.

Član 22.
Nitko ne može govoriti na sjednici prije nego što zatraži i dobije riječ od predsjednika, koji osigurava da govornik ne bude ometan u toku svog izlaganja. 
Ako se govornik udalji od te tačke dnevnog reda, predsjednik će ga opomenuti da se drži dnevnog reda. 
Ako se govornik i poslije drugog poziva ne drži teme iz dnevnog reda, predsjednik će mu oduzeti riječ.

VII 
GLASANJE NA SJEDNICI

Član 23.
Vijeće sve akte i prijedloge donosi na sjednici Vijeća glasanjem natpolovičnom većinom prisutnih članova Vijeća.

Član 24.
Prilikom glasanja članovi Vijeća mogu glasati ZA – PROTIV – SUZDRŽAN.

Članovi Vijeća glasuju javno osim kad sami za pojedine odluke odluče da će glasanje biti tajno.

Član 25. 
Vijeće donosi akte u vidu odluka, preporuka, prijedloga i zaključaka

IX 
ZAPISNIK

Član 26.
O radu sjednice vodi se zapisnik. Zaspisnik vodi sekretar Vijeća roditelja, a u njegovoj odsutnosti osoba koju odrede članovi Vijeća. 
Zapisnik potpisuje predsjednik i sekretar, odnosno zapisničar Vijeća roditelja.

Član 27.


Zapisnik obavezno sadrži:

· redni broj sjednice,

· mjesto, datum i vrijeme održavanja sjednice,

· ime i prezime predsjednika i ostalih članova Vijeća roditelja,

· imena ostalih prisutnih koji nisu članovi Vijeća roditelja,

· imena odsutnih članova Vijeća roditelja,

· usvojeni dnevni red,

· ime i prezime učesnika rasprave,

· kratak tok rasprave,

· odluke, zaključke sa naznačenim brojem glasova za i protiv,

· vrijeme kada je sjednica okončana ili prekinuta i kada će se sjednica nastaviti.

Član 28.

Zapisnik se vodi u tvrdo ukoričenoj svesci.

Strane sveske se numerišu, a na zadnjoj strani se stavi napomena koliko stranica ima  

sveska Zapisnika.

Zapisnik je trajni dokument i čuva se u arhivi škole.

X 
JAVNOST RADA

Član 29.
Rad Vijeća se odvija na otvorenim sjednicama. 
Rad Vijeća je javan. 
Po odluci većine članova Vijeća, sjednica može biti i zatvorena. 
Vijeće se oglašava putem oglasne ploče, medija i na druge načine.

Član 30.

U cilju međusobne saradnje sa Školskim odborom Vijeće roditelja će podijeliti informacije o svome radu, kao i s roditeljima na roditeljskim sastancima.

XI 
ZAVRŠNE ODREDBE

Član 31.
Poslovnik se usvaja natpolovičnom većinom ukupnog broja članova Vijeća roditelja. 
Član 32.
Poslovnik stupa na snagu danom donošenja.









            Predsjednik Vijeća roditelja








               JU Gimnazije Živinice







                    __________________________

